
Kirish. Mamlakatimiz iqtisodiyotida amalga oshirilayotgan islohotlar natijasida sanoat 

sohasidagi korxonalar soni va ishlab chiqarish hajmi keskin oshib bormoqda. 2019 yilda 69451 

ta, 2020 yilda 80886 ta, 2021 yilda 95416 ta, 2022 yilda 100849 ta sanoat korxonasi faoliyat 

yuritgan boʻlsa, 2023 yilning 1 iyul holatiga koʻra, mamlakatimizda roʻyxatdan oʻtgan sanoat 

sohasidagi korxonalar soni 108080 tani tashkil etgan. Sanoat sohasini yanada rivojlantirish, 

mamlakat iqtisodiyotini barqaror rivojlanishini taʼminlash borasidagi aniq maqsad va vazifalar 

Oʻzbekiston Respublikasi Prezidentining 2023 yil 11 sentyabrdagi ““Oʻzbekiston-2030” 

strategiyasi toʻgʻrisida”gi PF-158-sonli Farmonida oʻz aksini topgan. “Oʻzbekiston-2030” 

strategiyasining 47-maqsadiga koʻra, “mahalliy xomashyo bazasidan samarali foydalanish va 

ilgʻor texnologiyalarga asoslangan sanoatni rivojlantirish” va 48-maqsadga koʻra, “sanoatning 

“drayver” sohalarini rivojlantirish va hududlarning sanoat salohiyatini toʻliq ishga solish” 

belgilangan [1]. 

Sanoat sohasining rivojlanishi bilan birga faoliyat yuritayotgan biznes subyektlari 

oʻrtasida raqobat kuchayib bormoqda. Har bir sanoat korxonasining bozordagi 

raqobatbardoshligi, bozor jozibadorligi va bozordagi strategik mavqeyi juda muhim 

koʻrsatkichlarga aylanmoqda. Shundan kelib chiqqan holda, faoliyat yuritayotgan sanoat 

korxonalarining bozordagi strategik oʻrni va raqobatbardoshligini baholashda zamonaviy 

strategik tahlil usullaridan foydalanish dolzarb masalalardan biriga aylanib bormoqda. 

Mazkur maqolada sanoat korxonalarining mikro va makro darajada biznes sohasining 

jozibadorligini baholash va korxonaning bozordagi raqobatbardoshligini aniqlash imkonini 

beradigan zamonaviy strategik tahlil usullaridan biri boʻlgan SPACE tahlilning mohiyati, amaliy 

jihatdan qoʻllanilishi yoritilgan. 

Adabiyotlar tahlili va metodologiya. SPACE tahlili zamonaviy strategik tahlil 

usullaridan biri boʻlib, u mikro va makro darajada biznes sohasining jozibadorligini baholash 

va korxonaning bozordagi raqobatbardoshligini aniqlash imkonini beradi [3, 34-37 b.]. 

Strategik tahlil strategik rejalashtirishning eng muhim protsedurasidir. Samarali 

kompaniya strategiyasini shakllantirishning asosi xoʻjalik yurituvchi subyektning tashqi va 

ichki muhitini tahlil qilish natijalaridir [5, 29 b.]. 

Korxonaning tashqi muhiti kompaniyaning maʼlum bir vaqtda yoki kelajakdagi 

davrlardagi faoliyatiga taʼsir qiluvchi koʻplab omillarni ifodalaydi. Bu omillar kompaniyadan 

tashqarida mavjud boʻlib, uning faoliyatidan qatʼiy nazar paydo boʻladi. Kompaniyaning ichki 

muhiti kompaniya ichida joylashgan umumiy muhitning bir qismidir. Bu kompaniya faoliyatiga 

eng toʻgʻridan-toʻgʻri va doimiy taʼsir koʻrsatadi [4, 26 b.]. 

SPACE usuli – bu bozor pozitsiyasini tahlil qilish, oʻrta va kichik korxonalar uchun 

optimal strategiyani tanlash uchun moʻljallangan keng qamrovli usul. SPACE usuli korxona 

faoliyatini baholash mezonlarining toʻrtta guruhini (belgilarini) aniqlashni nazarda tutadi. 

1-jadval 
SPACE usulida qo'llaniladigan asosiy mezonlar ro'yxati 

Guruh Mezonlar 
Korxonaning moliyaviy kuchi 

(moliyaviy barqarorlik) 
ishlab chiqarish xarajatlari; 

investitsiya qilingan kapitalning rentabelligi; 
foyda barqarorligi; 

investitsiyalarning daromadliligi; 
likvidlik; 

qarz tuzilishi; 
kapitallashuv darajasini oshirish va mablag'larni 

jalb qilish qobiliyati. 
Korxonaning raqobatbardoshligi va 

uning bozordagi o'rni  
(raqobat ustunligi) 

bozor va uning hajmi; 
korxonaning bozor ulushi va uning dinamikasi; 

mahsulot assortimenti; 
marketing faoliyatini amalga oshirish qobiliyati, 

narxlar va xarajatlar darajasiga faol ta'sir 
ko'rsatish qobiliyati; 

iste'molchilar bilan aloqa qilish; sotish rentabelligi. 
Kompaniya faoliyat yuritayotgan 

sohaning jozibadorligi  
(sanoat jozibadorligi) 

sohadagi raqobat vaziyatining xususiyatlari; 
sanoatning hayot davri bosqichi; 

sanoat rivojlanishining bozor sharoitiga bog'liqligi; 
sanoatning ijtimoiy jozibadorligi; 

sanoat mahsulotlaridan boshqa tarmoqlarda 
foydalanish. 

Kompaniya faoliyat ko'rsatayotgan 
sohaning barqarorligi 
(muhit barqarorligi) 

sanoat hayotiy siklining davomiyligi va rivojlanish 
bosqichi; 

sanoatda marketing va reklama imkoniyatlari; 
foyda barqarorligi (rentabellik), xorijiy kapitalning 

ta'sir darajasi. 
SPACE-tahlili korxonaning tashqi va ichki muhitining tarkibiy qismlarini 4 o‘lchovli 

tahlil qilish asosida raqobat strategiyasini tanlash uchun mo‘ljallangan. Jumladan, 

differensiatsiya strategiyasi ishlab chiqiladi. SPACE-tahlili sanoat korxonalarining mahsulot 

portfeli tahlili asosida yangi mahsulotlarni bozorga kiritish bo‘yicha ishlab chiqiladigan 

strategiyalarning tayanchi bo‘lib xizmat qiladi [6, 85-92 b.]. 

SPACE-tahlilidan korxona rahbariyati strategik qarorlar  qabul qilishda foydalanishi 

mumkin. Tahlilning birinchi bosqichi: 4 ta o‘lchovdagi har bir omilga ball beriladi. Moliyaviy 

barqarorlik va sanoat jozibadorligi (FS & IA) uchun 0 dan 5 gacha va muhit barqarorligi va 

raqobat ustunligi uchun (CA va ES) 0 dan -5 gacha ball belgilanadi. 

Tahlilning ikkinchi bosqichida 4 ta toifadagi omillarning har biri uchun o‘rtacha qiymat 

hisoblanadi. Hisoblangan vektor korxonaning bozordagi mavqeyi (pozitsiyasi)ni bildiradi (

belgi bilan belgilangan). Ma’lumotlar ekspert baholariga asoslanadi.  

Muhokama. Mamlakatimiz sanoat sohasida mebel va yog‘ochsozlik sanoati alohida 

o‘rin tutadi. O‘zbekiston Respublikasi Prezidentining 2021 yil 21 iyundagi “Respublika 

hududlarida mebelsozlik sanoatini rivojlantirishga qaratilgan chora-tadbirlar to‘g‘risida”gi 

qarori mebel ishlab chiqaruvchilar faoliyatini qo‘llab-quvvatlashda muhim ahamiyat kasb 

etmoqda. Aytish joizki, mamlakatimiz mebel va yog‘ochsozlik sanoati iqtisodiyotning eng jadal 

rivojlanayotgan tarmoqlaridan.  

Bugungi kunda ushbu sohada asosan kichik va o‘rta biznes subyektlari faoliyat yuritadi. 

Turar joy va tijorat ko‘chmas mulklarini qurish sur’atlarining o‘sib borishi mebelga bo‘lgan 

ehtiyojning oshishiga olib kelmoqda. O‘zbekiston aholisining mebel mahsulotlariga bo‘lgan talabi 

yil sayin ortib bormoqda. Zamonaviy tendensiyalar mahalliy ishlab chiqaruvchilarni chetlab 

o‘tmaydigan diqqatga sazovor yangiliklarni talab qiladi. Mebel bozorining umumiy bozor 

hajmining qariyb 90 foizi mahalliy mahsulotlar bilan qondirilmoqda. 

Tadqiqotimizda Samarqand hududiy mebel bozorida yetakchi sanoat korxonasi bo‘lgan 

“Gulobod mebel” MChJning bozordagi strategik mavqeyini baholashda SPACE-tahlilidan 

foydalanib, marketing strategiyalarini ishlab chiqish amalga oshirildi. Korxonaning bozordagi 

strategik mavqeini baholash uchun ekspert sifatida korxonada faoliyat yuritayotgan iqtisod, 

marketing, savdo, logistika va ishlab chiqarish bo‘limi mutaxassislari hamda “Marketing” 

kafedrasi professor-o‘qituvchilari jalb qilindi. 

Tashqi muhitning barqarorligi (ES - Environmental Stability). Muhit barqarorligini 

baholash uchun sanoat hayotiy siklining davomiyligi va rivojlanish bosqichi, sanoatda 

marketing va reklama imkoniyatlari, talabning o‘zgaruvchanligi, raqobatchilar bosimi, 

raqobatlashuvchi tovarlar narxlari o‘rtasidagi farq, o‘rinbosar tovarlar bosimi, texnologik 

o‘zgarishlar kabi ko‘rsatkichlardan foydalaniladi (1-jadval).     

1-jadval  
“Globod mebel” MChJda marketing muhitining barqarorligini baholash1 

Ko‘rsatkichlar daraja ballar daraja 
Mebel sanoatini 

rivojlanish darajasi 
yuqori 0 -1 -2  -3 -4 -5 past 

sanoatda marketing 
va reklama 

imkoniyatlari 

yuqori 0 -1 -2  -3 -4 -5 past 

talabning 
o‘zgaruvchanligi 

yuqori 0 -1  -2 -3 -4 -5 past 

raqobatchilar bosimi yuqori 0 -1 -2 -3  -4 -5 past 

raqobatlashuvchi 
tovarlar narxlari 
o‘rtasidagi farq 

yuqori 0 -1 -2  -3 -4 -5 past 

o‘rinbosar tovarlar 
bosimi 

yuqori 0 -1 -2 -3 -4  -5 past 

texnologik 
o‘zgarishlar 

yuqori 0 -1  -2 -3 -4 -5 past 

MB= -2+(-2)+(-1)+(-3)+(-2)+(-4)+(-1)= -15/7=-2,1 

Tashkil etilgan ekspertlar tomonidan “Gulobod mebel” MChJ korxonasining muhit 

barqarorligini 7 ta omil asosida baholashi natijasida korxona muhiti barqarorligi – 2,1 ni 

tashkil etmoqda. 

Sanoatning jozibadorligi (IA - Industry Attractiveness). Sanoatning jozibadorligini 

baholashda mebel mahsulotlaridan boshqa tarmoqlarda foydalanish, foyda salohiyati, 

moliyaviy barqarorlik, ishlab chiqarish resurslaridan foydalanish darajasi, bozorga kirish 

to‘siqlari, mehnat unumdorligi,  yetkazib beruvchilar va mijozlar bilan yanada qulayroq 

shartlarni muzokara qilish imkoniyatlari kabilarga  e’tibor qaratiladi. Ayniqsa, mebel ishlab 

 
1 Ekspertlar bahosi asosida muallif tomonidan hisoblangan 

chiqaruvchi korxonalarning jozibadorligini oshirish, sohaga investitsiyalarni jalb qilish, 

mahsulotlar differensiatsiyasi, yangi mahsulotlarni bozorlarga kiritish, ishlab chiqarish 

resurslaridan foydalanish, mahalliy xom ashyolarni chuqur qayta ishlashni yo‘lga qo‘yish 

muhim hisoblanadi (2-jadval): 

2-jadval  
“Globod mebel” MChJning sanoat jozibadorligini baholash1 

Ko‘rsatkichlar daraja ballar daraja 
mebel 

mahsulotlaridan 
boshqa 

tarmoqlarda 
foydalanish 

kichik 0 1 2 
3  

4 5 yirik 

sohaga 
investitsiyalarni 

jalb qilish 

kichik 0 1 
2  

3 4 5 yirik 

moliyaviy 
barqarorlik  

past 0 1 2 
3  

4 5 yuqori 

ishlab chiqarish 
resurslaridan 
foydalanish 

darajasi 

samarasiz 0 1 2 3 
4  

5 samarali 

bozorga kirish 
to‘siqlari 

past 0 1 2 
3  

4 5 yuqori 

mehnat 
unumdorligi  

past 0 1 
2  

3 3 3 yuqori 

etkazib 
beruvchilar va 
mijozlar bilan 

yanada qulayroq 
shartlarni 

muzokara qilish 
imkoniyatlari 

past 0 1 2 3 
4  

5 yuqori 

SJ=3+2+3+4+3+2+4=21/7=3,0 
Bugungi kunda mamlakatimizdagi mebel ishlab chiqaruvchi korxonalarning sanoat 

jozibadorligi (IA - Industry Attractiveness) o‘ta muhim ko‘rsatkichlardan biri hisoblanadi. 

Sanaot jozibadorligi – bu bozorning ma’lum bir segmentida korxona uchun uzoq muddatli va 

barqaror savdo va foyda olish imkoniyatini tavsiflovchi tushunchadir. Sanoat jozibadorligi 

korxonaning ichki imkoniyatlari, moliyaviy ko‘rsatkichlari, ishlab chiqarish hajmining o‘sish 

sur’ati, bozorga kirishda to‘siqlarning mavjud yoki yo‘qligi kabilar orqali aniqlanadi.  

Ekspertlar tomonidan “Gulobod mebel” MChJ korxonasining sanoat jozibadorligini baholash 

natijalari 3,0 ballni tashkil etdi. 

SPACE-tahlilida ichki muhit ikkita ko‘rsatkichlar to‘plami bilan tavsiflanadi: Raqobat 

ustunligi (CA - Competitive Advantage). Raqobat ustunligini baholashda bozor va uning hajmi, 

korxonaning bozor ulushi va uning dinamikasi, mahsulot assortimenti, tovar hayotiy davri 

bosqichlari, tovar sifati, innovatsion sikl,  mijozlarning sodiqligi, vertikal integratsiya kabi 

omillar o‘rganiladi (3-jadval). 

 
1 Ekspertlar bahosi asosida muallif tomonidan hisoblangan 

3-jadval 
“Globod mebel” MChJning raqobat ustunligi holatini baholash1 

Ko‘rsatkichlar daraja ballar daraja 
bozor va uning 

hajmi 
katta 0 -1 

-2  
-3 -4 -5 kichik 

korxonaning 
bozor ulushi va 

uning 
dinamikasi 

katta 0 -1 -2 -3 
-4  

-5 kichik 

tovar hayotiy 
davri 

bosqichlari 

boshlang‘ich 0 -1 
-2  

-3 -4 -5 yakuniy 

tovar sifati yuqori 0 -1 
-2  

-3 -4 -5 past 

innovatsion 
sikl 

boshlang‘ich 0 
-1  

-2 -3 -4 -5 yakuniy 

iste’molchilar 
sodiqligi 

kuchli  0 -1 -2 
-3  

-4 -5 kuchsiz 

vertikal 
integratsiya  

past 0 -1 -2 
-3  

-4 -5 yuqori 

RU= -2+(-4)+(-2)+(-2)+(-1)+(-3)+ (-3)=-17/7=-2,4 
Moliyaviy barqarorlik (FS - Financial Strength). Moliyaviy barqarorlikni tahlil qilishda 

ishlab chiqarish xarajatlari, investitsiya qilingan kapitalning rentabelligi, likvidlilik, zaruriy 

kapitalning mavjudligi,  qarzdorlik koeffitsenti (Debt Ratio), mablag‘ oqimi (Cash Flow), 

moliyaviy risk kabi ko‘rsatkichlardan foydalaniladi. Moliyaviy barqarorlik bevosita 

korxonalarning marketing faoliyati samaradorligiga ham ta’sir qiladi. Shuning uchun 

moliyaviy barqarorlikni baholash natijalari asosida korxona marketing faoliyati 

samaradorligiga ta’sir qiluvchi omillar aniqlab olinadi (4-jadval). 

 
4-jadval 

“Globod mebel” MChJning moliyaviy barqarorligini baholash2 
Ko‘rsatkichlar daraja ballar daraja 
ishlab chiqarish 

xarajatlari 
past 0 1 2 

3  
4 5 yuqori  

investitsiya qilingan 
kapitalning 
rentabelligi 

past 0 1 2 
3  

4 5 yuqori 

likvidlilik past 0 1 2 
3  

4 5 yuqori  

zaruriy kapitalning 
mavjudligi 

past 0 1 2 3 
4  

5 yuqori  

qarzdorlik 
koeffitsenti  

past 0 1 
2  

3 4 5 yuqori 

mablag‘ oqimi kuchli  0 1 2 
3  

4 5 kuchsiz 

moliyaviy risk past 0 1 2 
3  

4 5 yuqori 

 
1 Ekspertlar bahosi asosida muallif tomonidan hisoblangan 
2 Ekspertlar bahosi asosida muallif tomonidan hisoblangan 

MB=3+3+3+4+2+3+3=21/7=3  
Natijalar. 4 ta yo‘nalishdagi ko‘rsatkichlar bo‘yicha amalga oshirilgan SPACE-tahlilining 

yakuniy bosqichida Excel dasturida EXCELFILES.SPACE orqali SPACE matritsasi tuziladi. 

Matritsada to‘rtta koordinatada egallangan o‘rin quyidagicha nomlanadi: 1) agressiv, 2) 

raqobatli, 3) konservativ, 4) himoyali.  

 

 

1-rasm. SPACE matritsasi.  

Ushbu matritsani grafik ko‘rinishida ham tasvirlash mumkin. “Gulobod mebel” MChJning 
bozordagi mavqeining strategik holatining grafigi 2-rasmda keltirilgan. 

 

2-rasm. “Globod mebel” MChJning bozordagi mavqeining 
strategik grafik tasviri 

Agressiv

Raqobatli

Konservativ

Himoyali

-6,0

-4,0

-2,0

0,0

2,0

4,0

6,0

-6,0 -4,0 -2,0 0,0 2,0 4,0 6,0

Moliyaviy barqarorlik

Muhit barqarorligi

4,0 6,4

5,0

5,1

Moliyaviy barqarorlik

Agressiv

Sanoat jozibadorligi

Raqobatli

Muhit barqarorligi

Raqobat ustunligi

Konservativ

SPACE matrix

Korxonaning bozordagi strategik mavqeining har bir holatiga ko‘ra aniq marketing 
strategiyalari taklif etiladi 5-jadval. 

5-jadval 
“Globod mebel” MChJning bozordagi strategik mavqeining qisqacha tavsifi 

Strategik 
mavqei 

Strategik mavqeilarning qisqacha tavsifi 

Agressiv Bu mavqe muhit noaniqliklari bilan jozibador sanoatga xosdir. 
Moliyaviy salohiyat yordamida raqobat ustunligiga ega bo‘ladi. 
Tahdidlar ahamiyatsiz, diqqatni belgilangan maqsadlarga erishishni 
ta’minlashga qaratish kerak. Asosiy marketing strategiyalari 
quyidagilarga qaratilishi maqsadga muvofiq: 
mebel ishlab chiqarish hajmini oshirish va sotish kanallarini 
kengaytirish;  
bozorni “qaymog‘ini olish” va “batamom foydalanish” narx 
strategiyalarini qo‘llash; 
bozorning yangi segmentlarini rivojlantirish; 
yangi tovar assortimentlarini ko‘paytirish; 
brendni targ‘ib qilish. 

Raqobatli Bu mavqe jozibador sanoatga xosdir. Korxona nisbatan o‘zgaruvchan 
muhitda raqobat ustunligiga ega bo‘ladi. Moliyaviy salohiyat muhim 
omil hisoblanadi. Moliyaviy yo‘qotishlar bilan bog‘liq tahdidlarga qarshi 
turish kerak. Asosiy strategiya quyidagilarga qaratilishi maqsadga 
muvofiq:  
muqobil moliyaviy resurslarni izlash; 
savdo tarmoqlarini rivojlantirish orqali sotishdan tushumlar hajmini 
oshirish; 
investitsiyalarni jalb qilish. 

Konservativ  Bu mavqe odatda past o‘sish sur’atlari bo‘lgan barqaror bozorlarda 
kuzatiladi. Bu vaziyatda asosiy diqqat e’tibor, moliyaviy barqarorlikka 
qaratiladi. Eng muhim omil – bu mahsulotning raqobatbardoshligidir. 
Asosiy strategiya quyidagilarga qaratilishi maqsadga muvofiq: 
mahsulot sifatini yaxshilash bilan birga tannarxni kamaytirish;  
samarasiz bozor segmentlarida ishlab chiqarishni qisqartirish va 
istiqbolli bozorlarga chiqish; 
innovatsion tovarlar salmog‘ini oshirib borish. 

Himoyali Bu mavqe raqobatchi jozibador sanoatda ishlayotgan, lekin mahsulot va 
moliyaviy raqobatbardoshlikka ega bo‘lmagan vaziyatda vujudga 
keladi. Asosiy strategiya quyidagilarga qaratilishi maqsadga muvofiq:  
1) tahdidlarni bartaraf etish mexanizmlariga alohida e’tibor berish; 
2) samarasiz mahsulotlarni bozordan olib tashlash; 
3) rebrending qilish. 

 
Xulosa. Samarqand hududiy mebel bozori va faoliyat yuritayotgan korxonalarning ichki 

va tashqi marketing holati hamda strategik mavqei tahlili natijalariga asoslanib quyidagi 

xulosalarga kelindi: 

1. Mamlakatimiz mebel va yog‘ochsozlik sanoati iqtisodiyotning eng jadal rivojlanayotgan 

tarmoqlaridan biri bo‘lib,  turar joy va tijorat ko‘chmas mulklarini qurish sur’atlarining o‘sib 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 11 (3)-2023 

 

127 
 

borishi mebelga bo‘lgan ehtiyojning oshishiga olib kelmoqda. Korxonalarning ishlab chiqarish 

quvvatlarini oshirish, tovar assortimentini kengaytirish, yangi sotuv bozorlarni topish, mahalliy 

xom ashyolarni chuqur qayta ishlash hamda mahsulot ishlab chiqarishdagi to‘g‘ridan-to‘g‘ri 

yo‘qotishlarni kamayishini ta’minlamoqda. 

2. Mebel bozorining umumiy bozor hajmining qariyb 90 foizi mahalliy mahsulotlar bilan 

qondirilmoqda. Asosiy raqobat mahalliy brendlar o‘rtasida bo‘lmoqda. Mebel bozorida faoliyat 

olib borayotgan korxonalarning asosiy qismini kichik va o‘rta korxonalar tashkil etadi. 

3. Korxonalarda brend ta’sirini, ya’ni bozordagi mavqei mustahkamlash maqsadida 

marketing va reklama tadbirlarini kuchaytirish lozim.  

4. Korxonalarda xom ashyolarni xarid qilish, tayyor mahsulotlarni yetkazib berishda 

ta’minotchilar, vositachilar va logistika infratuzilmasining rivojlanishi korxonalarning sotuvda 

tovar aylanmasining o‘sishiga xizmat qilmoqda. 

3. Korxonalarda tovar ishlab chiqarish va sotish bo‘yicha aniq marketing strategiyalarini 

ishlab chiqish dolzarb masalaga aylanib bormoqda. 

